
Piitsuussutsip killinganik kingusinnerpaamik UPA 2016-imut atatillugu
aalajangersaaqqullugit Naalakkersuisut peqqunegarnissaannik Inatsisartut
aalajangiiffigisassaattut siunnersuut.

(Inatsisartunut ilaasortaq Aaja Chemnitz Larsen, Inuit Ataqatigiit)

Imm.37

llaqutariit meerartallit akornanni piitsuussuseq immikkut ukkataralugu aningaasatigut
naligiinnginnerup piitsuussutsillu akiorneqgarnissaanut iliuusissatut pilersaarusiogqullugit
Naalakkersuisut pegquneqgarnissaannik Inatsisartut aalajangiiffigisassaattut siunnersuut.
Iliuusissatut pilersaarut kingusinnerpaamik UKA 2016-imut atatillugu
inaarsarnegareersimassaag.

(Inatsisartunut ilaasortaq Aaja Chemnitz Larsen, Inuit Ataqatigiit)

Atassummit siunnersuutegartoq Aaja Chemnitz Larsen |A-meersoq siunnersuutaanut
marluusunut qutsavigerusupparput.

Inatsisartutut sukkulluunniit qulakkeerniartussaavarput innuttaasut tamarmik
minnerunngitsumillu meeqgat sapinngisamik pitsaanerpaanik atugassagartinnissaat
pitsaasumik toqqissisimasumillu inuunegarnissaannut. Sulissutigisussaavarput
sapinngisamik amerlanerpaat inissagartinnissaat, ilinniagagartinnissaat
minnerunngitsumillu ulluinnarni pisariagartitaminnik pisarnissaat, aningaasarsiat
apegqutaatinnagit. llaqutariit meerartallit pitsaasumik ingerlanissaat
aningaasarsiornermi ajormartorsiutinik sunnernegartarmat. Taamaattumik
pingaaruteqarpoq erseqqissassallugu, meeqqgat Inatsisartut meeqqat inuusuttuagqallu
ikiorsernegarnissaannik peqqussutaatigut tamatigut ikiorsernegarnissamikk
pisariaqartitsisut pisariagartitaminnik ikiorserneqgartarnissaat apeqqutaatinnagu suna
peqqutaanersoq.

Tamanna ogaatigeriarlugu aamma pingaarutegarpoq oqgaatigissallugu, meeqqat
pitsaasumik ingerlanissaat angajoggaat aningaasarsaasa qanog annertutiginerat
apegqutaatinnagu, angajogqgaat pitsaasumik inoogataanerminni pitsaasumik
atugagarpata. Akerlianik meeqgat pitsaasumik ingerlanissaat ajornerulersarpoq,
angajogqgaat inoogataanermut tunngatillugu ajornartorsiutegarpata.

Taamaattumik ajornakusoorpoq pitsaasumik inuunegarnermut apeqqutip
aningaasatigut piginnaaneq kisiat atorlugu uuttuissagaanni.

Tamarmik piitsuussutsimut pissanngippata imaluunniit piitsuuneq gimannegassappat
pisariagarpoq inuiagatigiittut ikiorsiissutinik assigiinngitsunik pegarnissarput
qulakkeerisussanik, innuttaasut inoogataanerminni soorluttaaq
aningaasaqgarniarnikkut ajornartorsiuteqarpata ikiorsissallugit. Ikiorsiissutaasut
tassaasinnaapput pisortanit aningaasatigut imaluunniit peqqgissutsimut atatillugu
imaluunniit imminut ikiuusersutikkut ingerlalerneq soorlu ilitsersuinikkut,
taamaalillutik innuttasut inuunerminni ingerlariaqgissinnaatilerlugit.

Tamatumunnga atatillugu Atassummiit maluginiagqussavarput, inuuniarnitsinni
atukkagut toggammaveqarluinnarmata nunami ilinniagagarsimassutsip
gaffasissusaanik aammalu inuuniarnitsinni atukkagut ukiut ingerlanerini
pitsanngorsarnegartuarsimammata. Tamatumani ilaatigut pissutaapput pissutsit allat,
annertuumilli ilinniagarsimassutsip gaffassimanera. Siusinnerusumi kinguaariit
aammalu siunissami kinguaariinngortussat tassaapput taamaattuassallutillu tassaasut
agqutissiuisussat ilinniagagarsimasuugamik imaluunniit ilinniagagarusukkamik,
taamaalilluni qulakkeernegassammat aammalu suli qulakeerisussaalluni, siunissami
inuunitsinni atukkatta suli pitsanngoriarnissaat.

Taamaattumik inuiaqatigiittut ilinniagagarsimanissarput
aalajangiusimanerusariagarparput.

Innuttaasut assigiinngissusiat millisarniarutsigu aammalu tamanna
annertusiartortinnegassanngippat, Atassummiit ginegqusaarnerni aamma maani
Inatsisartuni ogaatigiuartarsimavarput, akileraartarnerup iluani nutarterinissag.
Siunnersuutigisimavarput inummut ilanngaat gaffatsinnegassasoq taamaaliornikkut
Isertitakinnerusut sapinngisamik annerpaamik ikiorserniarlugit. Inuiagatigiinni suli
annertunerusumik tunniussineq imminut akilersinnaasariagarpog, taamatuttaaq
aamma Atassummut pingaartuuvoq, akileraartariaatsip imatut aaqginnegarsimanissaa,

Inuiagatigiinni immikkuualuttut tamarmik procentimik assigiimmik
naapiffissagarnissaat.

Taamatut ogaasegarluta Atassutip Naalakkersuisut ogaluuserisassanut
allannguutissatut siunnersuutaannut akuersivugut.



